
2․ ՆԵՐԱԾԱԿԱՆ ՄԱՍ
	
Հաշվեքննության հիմքը
	
	ՀՀ հաշվեքննիչ պալատի 2022թ. նոյեմբերի 24-ի ՀՀ հաշվեքննիչ պալատի 2023թ. գործունեության ծրագիրը հաստատելու մասին թիվ 224-L որոշման առաջին մասի 7-րդ կետով սահմանվածի կատարումն ապահովելու նպատակաով ընդունված ՀՀ կրթության, գիտության, մշակույթի և սպորտի նախարարությունում 2023թ. պետական բյուջեի վեց ամիսների կատարման հաշվեքննության առաջադրանքը հաստատելու մասին Հաշվեքննիչ պալատի 2023թ. հուլիսի 27-ի թիվ 94-Ա որոշում:


	Հաշվեքննության օբյեկտը
	
	ՀՀ կրթության, գիտության, մշակույթի և սպորտի նախարարություն: 

	
Հաշվեքննության առարկան
	
	
2023թ. պետական բյուջեի մուտքերի ձևավորման և ելքերի իրականացման կանոնակարգված գործունեություն:

	
Հաշվեքննության առարկայի չափանիշները
	
	
Բյուջետային համակարգի մասին ՀՀ օրենք, Կրթության մասին ՀՀ օրենք, Հանրակրթության մասին ՀՀ օրենք, ՀՀ կառավարության 2022թ. դեկտեմբերի 29-ի ՀՀ 2023թ. պետական բյուջեի կատարումն ապահովող միջոցառումների մասին թիվ 2111-Ն որոշում, ՀՀ կառավարության 2003թ. դեկտեմբերի 24-ի ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937 որոշում, ՀՀ կառավարության 2018թ․ օգոստոսի 2-ի թիվ 878-Ն որոշում, ՀՀ ֆինանսների և էկոնոմիկայի նախարարի 2007թ. հունվարի 9-ի թիվ 5-Ն հրաման և այլ վերաբերելի մի շարք իրավական ակտեր:


	Հաշվեքննությունն ընդգրկող ժամանակաշրջանը
	
	2023թ. հունվարի 1-ից հունիսի 30-ը ներառյալ։



	
Հաշվեքննության կատարման ժամկետը
	
	
2023թ. օգոստոսի 2-ից հոկտեմբերի 31-ը ներառյալ։ 



	
Հաշվեքննության մեթոդաբանությունը
	
	
Հաշվեքննությունն իրականացվել է Հաշվեքննիչ պալատի մասին ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն։
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։


	Հաշվեքննությունն իրականացրած կառուցվածքային ստորաբաժանում
	
	Հաշվեքննությունն իրականացվել է ՀՀ հաշվեքննիչ պալատի երրորդ վարչության կողմից, որի աշխատանքները համակարգել է Հաշվեքննիչ պալատի անդամ Գագիկ Բարսեղյանը։

3․ ՀԱՊԱՎՈՒՄՆԵՐ

ՀՀ 			Հայաստանի Հանրապետություն
ՀՊ			Հաշվեքննիչ պալատ
ԿԳՄՍ			Կրթության, գիտության, մշակույթի և սպորտի  
ԿԳՄՍՆ		Կրթության, գիտության, մշակույթի և սպորտի նախարարություն
ՓԲԸ			Փակ բաժնետիրական ընկերություն
ՊՈԱԿ		Պետական ոչ առևտրային կազմակերպություն
ԿՏԱԿ                    «Կրթական տեխնոլոգիաների ազգային կենտրոն» ՊՈԱԿ

ԲՈՒՀ                    Բարձրագույն ուսումնական հաստատություն
[bookmark: _Toc125452865]ՀՄԿ			Հանրապետական մանկավարժական կենտրոն
ՆՈՒՀ                    Նախադպրոցական ուսումնական հաստատություն

4․ ԱՄՓՈՓԱԳԻՐ
Նախարարությանը՝ որպես բյուջետային հատկացումների ստորադաս կարգադրիչ (միջոցառումների կատարող), ՀՀ 2023 թվականի պետական բյուջեով 21 ծրագրի իրականացման համար հատկացվել է 91,603,570.2 հազ.դրամ, տարեկան ճշտված պլանը կազմել է 94,477,929.71 հազ. դրամ։ 2023թ. առաջին կիսամյակի համամասնությամբ ճշտված պլանը կազմել է 42,098,596.81 հազ. դրամ, դրամարկղային ծախսը՝ 35,680,370.35 հազ․ դրամ, կատարողականը` 84.8%։
Հաշվեքննության շրջանակներում արձանագրված էական փաստերից են՝
Արձանագրվել է անհամապատասխանություն կնքված պայմանագրերի և ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշման 1-ին կետով հաստատված կարգի 6-րդ, ինչպես նաև 8-րդ կետի գ) և ե) ենթակետերի պահանջների միջև՝ նվազագույն շահավետ գնի հաշվարկ չի իրականացվել:
Միաժամանակ, հաշվետու ժամանակահատվածում ՀՀ կառավարության կողմից սահմանված չեն եղել կրթության ոլորտի ծախսերի նորմատիվները։
Արձանագրվել է անհամապատասխանություն ՀՀ կառավարության 20.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ սահմանված կարգի 10-րդ կետի պահանջի միջև՝ ՀՀ Կոտայքի, Շիրակի, Գեղարքունիքի, Արագածոտնի և  Արմավիրի մարզերում գործող տարածքային մանկավարժահոգեբանական աջակցության կենտրոնների կողմից սպասարկվող տարածքներում աշակերտների թվին չի գումարվել նախադպրոցական ուսումնական հաստատությունների սաների թիվը։ 

5. ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ
Հաշվեքննության շրջանակներում հաշվեքննությունն իրականացնող խումբը հաշվեքննության օբյեկտից հայցել էր ՊՈԱԿ-ների կողմից պետական բյուջեի արդյունքային (կատարողական) ցուցանիշների վերաբերյալ Նախարարություն ներկայացվող հաշվետվությունները, որոնք խմբին չեն տրամադրվել։ Հաշվետվությունների չտրամադրելը Նախարարության կողմից պատճառաբանվել է ՊՈԱԿ-ների կողմից դրանք չներկայացնելու հանգամանքով։ Այս առումով Նախարարության կողմից ՀՀ ֆինանսների նախարարություն ներկայացված 2023թ. առաջին կիսամյակի պետական բյուջեի արդյունքային ցուցանիշների վերաբերյալ հաշվետվության տվյալների հիմնավորվածությունը լրացուցիչ ուսումնասիրման կարիք ունի։
Միաժամանակ, հարկ է նշել, որ համաձայն ՀՀ ֆինանսների նախարարի 13.03.2019թ. թիվ 254-Ն հրամանի 1-ին հավելվածի 2-րդ կետի 6-րդ ենթակետի՝ հաշվետու մարմիններ են համարվում պետական և տեղական ինքնակառավարման մարմինները և դրանց ենթակա հիմնարկները և բյուջեների եկամուտների հավաքագրման համար պատասխանատու մարմինները։ Նույն հավելվածի 18-րդ կետի 2-րդ ենթակետով սահմանվել է, որ ծրագրերի միջոցառումները կատարող մարմիններն ամփոփում են իրենց և իրենց ենթակայությամբ գործող հաշվետու մարմինների կողմից ներկայացված հաշվետվությունները և ներկայացնում են համապատասխան ԲԳԿ-ներին՝ վերջիններիս կողմից սահմանված ժամկետներում:
Չի տրամադրվել նաև նախնական մասնագիտական (արհեստագործական) և միջին մասնագիտական կրթական հաստատությունների ղեկավար աշխատողների մանկավարժական, վարչատնտեսական, ուսումնաօժանդակ և սպասարկող անձնակազմի, ինչպես նաև վարպետների, այդ հաստատություններում սովորողների միջին տարեկան թվի հաշվարկման, բյուջեների պլանավորման և հաշվարկման մեխանիզմների վերաբերյալ իրավական ակտերը, ինչպես նաև ֆինանսավորման գործակիցները և նորմատիվները։ Նախարարության կողմից չի տրամադրվել նաև որևէ իրավական ակտ, որը կսահմաներ ուսանողական նպաստ ստացող ուսանողների թվի որպես ելակետ կիրառման ամսաթիվը։
Տեղեկատվության բացակայությունը սահմանափակել է կնքված սուբսիդիայի պայմանագրերի շրջանակներում պետական բյուջեից կատարված վճարումների օրինականության վերաբերյալ դատողություններ և եզրահանգումներ կատարելու գործընթացը: Տեղեկատվության հասանելի, բաց աղբյուրներից, ինչպես նաև Նախարարությունից ստացվածը հիմնականում բավարար է եղել նշանակալի համարվող հաշիվների հաշվեքննության իրականացման համար։
Հաշվեքննության շրջանակներում խեղաթյուրումներ չեն արձանագրվել: Արձանագրված անհամապատասխանություններն ու այլ փաստերը նկարագրված են սույն ընթացիկ եզրակացության 7-րդ և 8-րդ բաժիններում։

6․ ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ
Աղյուսակ 1
ՀՀ կրթության, գիտության, մշակույթի և սպորտի նախարարության 2023թ. պետական բյուջեի վեց ամիսների հիմնական ֆինանսական ցուցանիշները 

հազ.դրամ
	Ծրագրի դասակարգիչ
	Ծրագրի անվանում
	Տարեկան պլան
	Տարեկան ճշտված պլան
	Առաջին կիսամյակի պլան
	Առաջին կիսամյակի  ճշտված պլան
	Փաստ
	Փաստացի ծախս

	
	ԸՆԴԱՄԵՆԸ
	91,603,570.20
	94,477,929.71
	39,986,678.50
	42,098,596.81
	36,271,525.74
	35,680,370.35

	1015
	Սոցիալական փաթեթների ապահովում
	-
	1,017,792.00
	-
	424,080.00
	351,053.36
	348,586.43

	1041
	Մեծ նվաճումների սպորտ
	4,785,250.70
	6,562,281.50
	3,453,859.80
	5,061,665.20
	3,690,894.92
	3,666,027.52

	1045
	Նախնական (արհեստագործական) և միջին մասնագիտական կրթություն
	11,952,210.80
	11,863,684.00
	4,988,693.70
	4,931,341.60
	4,747,100.30
	4,747,072.40

	1056
	Կինեմատոգրաֆիայի ծրագիր
	849,723.30
	849,723.30
	624,767.00
	624,767.00
	185,115.50
	185,115.50

	1075
	Մշակութային ժառանգության ծրագիր
	3,339,995.50
	3,328,179.30
	1,350,992.20
	1,345,725.80
	1,146,378.73
	1,146,326.23

	1091
	Հանրային իրազեկում
	566,206.50
	566,206.50
	283,103.10
	283,103.10
	273,936.50
	273,936.50

	1111
	Բարձրագույն և հետբուհական մասնագիտական կրթության ծրագիր
	12,891,542.90
	12,914,222.90
	6,013,641.20
	6,036,321.20
	5,741,403.90
	5,741,403.90

	1115
	Երիտասարդության ծրագիր
	2,230,353.70
	2,230,353.70
	1,164,862.70
	1,164,862.70
	1,091,666.68
	1,091,666.68

	1124
	Գրահրատարակչության և գրադարանների ծրագիր
	1,726,259.70
	1,755,199.80
	794,746.60
	807,769.60
	771,155.84
	771,155.84

	1130
	Կրթության, գիտության, մշակույթի և սպորտի  բնագավառի   պետական քաղաքականության մշակում, ծրագրերի համակարգում և մոնիտորինգ
	2,025,936.70
	2,057,587.01
	857,594.20
	871,564.51
	749,431.47
	715,838.72

	1146
	Հանրակրթության ծրագիր
	24,043,857.00
	24,058,902.00
	8,430,426.20
	8,437,948.70
	7,930,026.90
	7,929,921.00

	1148
	Արտադպրոցական դաստիարակության ծրագիր
	5,629,980.70
	5,156,863.10
	2,639,420.10
	2,153,984.20
	1,582,025.20
	1,582,025.20

	1163
	Մասսայական սպորտ
	336,259.50
	336,259.50
	126,380.20
	126,380.20
	108,519.93
	108,519.93

	1168
	Արվեստների ծրագիր
	8,456,989.90
	8,979,737.40
	4,121,235.60
	4,655,007.10
	3,997,070.40
	3,996,423.00

	1183
	Ապահով դպրոց
	1,209,623.60
	1,219,105.30
	47,444.00
	56,925.70
	6,910.07
	6,910.07

	1192
	Կրթության որակի ապահովում
	6,004,502.60
	6,030,477.80
	2,322,260.10
	2,355,077.60
	1,613,253.30
	1,070,701.14

	1193
	Համընդհանուր ներառական կրթության համակարգի ներդրում
	4,278,516.40
	4,271,981.80
	2,127,471.40
	2,120,936.80
	1,698,019.51
	1,711,311.19

	1196
	Մարզերի մշակութային զարգացման ծրագիր
	45,868.50
	48,880.60
	20,640.80
	21,996.20
	21,996.20
	21,996.20

	1198
	Մշակութային և գեղագիտական դաստիարակության ծրագիր
	85,536.20
	85,536.20
	58,818.00
	58,818.00
	35,038.00
	35,038.00

	1215
	Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում
	341,308.50
	341,308.50
	252,562.50
	252,562.50
	222,769.93
	222,635.80

	1227
	Կրթության ոլորտում տեղեկատվական և հաղորդակցական տեխնոլոգիաների ներդրում
	803,647.50
	803,647.50
	307,759.10
	307,759.10
	307,759.10
	307,759.10

7. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
Ընդհանուր հանրակրթություն, Մասնագիտացված հանրակրթություն և Հատուկ հանրակրթություն ծրագրերի շրջանակներում Նախարարության և ուսումնական հաստատությունների միջև կնքված սուբսիդիայի տրամադրման պայմանագրերի վերաբերյալ 

1) Առկա է անհամապատասխանություն կնքված պայմանագրերի և ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշման 1-ին կետով հաստատված կարգի 6-րդ, ինչպես նաև 8-րդ կետի գ) և ե) ենթակետերի պահանջների միջև՝ նվազագույն շահավետ գնի հաշվարկ չի իրականացվել:
Նախարարության և ՊՈԱԿ-ների միջև կնքված սուբսիդիայի պայմանագրերում չի պահպանվել ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշմամբ հաստատված կարգի 6-րդ կետի (նվազագույն շահավետ գնի հաշվարկման նորմատիվները, ըստ առանձին ոլորտների և գործունեության տեսակների, սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով ՀՀ ֆինանսների նախարարության հետ, եթե ավելի բարձր իրավական ուժ ունեցող իրավական ակտով դրանք սահմանված չեն) և 8-րդ կետի գ) արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության մեկ միավորի սահմանված գինը, ինչպես նաև ե) արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության նվազագույն շահավետ գինը ենթակետի պահանջները[footnoteRef:1]։ [1:  Նվազագույն շահավետ գինը տնտեսապես հիմնավորված այն նվազագույն գինն է, որով պետության գնային կարգավորման բացակայության դեպքում կազմակերպության կողմից կարտադրվեր, կարտահանվեր կամ կներմուծվեր տվյալ ապրանքը, կկատարվեր տվյալ աշխատանքը կամ կմատուցվեր տվյալ ծառայությունը:] 


ԿԳՄՍՆ դիրքորոշում։ Արձանագրված  անհամապատասխանության վերաբերյալ հայտնում ենք, որ ՀՀ կրթության, գիտության, մշակույթի և սպորտի նախարարությունն իր դիրքորոշումը հայտնել և 21․07․2023թ․ N01/17/18834-2023 գրությամբ։ Մասնավորապես՝ հաշվի առնելով այն, որ հանրակրթական դպրոցների սուբսիդավորման համար հիմք է հանդիսանում ՀՀ կառավարության որոշմամբ հաստատված ֆինանսավորման կարգը՝ ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի այն դրույթները, որոնք վերաբերում են լիազոր մարմնի կողմից մեկ միավորի գին և նվազագույն շահավետ գին սահմանելուն, ըստ էության չէր կարող իրականացվել, որը և հիմք ընդունելով, ՀՀ կառավարության 2021թ. օգոստոսի 6-ի N 1290-Ն որոշմամբ ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված կարգի 6-րդ կետը լրացվեց «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերը։
Հաշվեքննողի պնդումները տեղին չեն, քանի որ ՀՀ կառավարության 2003թ. դեկտեմբերի 24-ի ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշման 2-րդ կետով սահմանված է, որ  պետական այլ ֆինանսական միջոցների հաշվին սուբսիդիաները և դրամաշնորհները հատկացվում են այդ  որոշման 1-ին կետով հաստատված կարգի համաձայն, եթե Հայաստանի Հանրապետության կառավարության որոշմամբ այլ բան նախատեսված չէ: 
Պետական հանրակրթական ուսումնական հաստատությունների ծախսերի հաշվարկն իրականացվում է ՀՀ կառավարության 2006թ. օգոստոսի 24-ի թիվ 1262-Ն որոշման համաձայն։
ՀՀ կառավարության 2021թ. օգոստոսի 6-ի N 1290-Ն որոշման նախագիծը (որով ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված կարգի 6-րդ կետը լրացվեց «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերով) մշակվել և ՀՀ կառավարության քննարկմանն է ներկայացվել նախարարության կողմից, և որպես նախագծի ընդունման հիմնավորում նշվել է. ՀՀ կառավարության 2003թ. դեկտեմբերի 24-ի N 1937-Ն որոշմամբ հաստատված ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 6-րդ կետով սահմանված է, որ սուբսիդիայի հաշվարկման հիմքում դրված ծախսերի կազմը, այդ ծախսերի, այդ թվում` նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով ՀՀ ֆինանսների նախարարության հետ: Որոշ դեպքերում նվազագույն շահավետ գին ասվածն արդեն իսկ սահմանված է ավելի բարձր իրավական ուժ ունեցող իրավական ակտերով /օրինակ՝ ՀՀ կառավարության 2006թ․ օգոստոսի 24-ի թիվ 1262-Ն որոշմամբ սահմանված է հանրակրթական դպրոցների ֆինանսավորման բանաձևը/։ Նախագծով առաջարկվում է նշված դրույթը լրացնել «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերով։ Տե՛ս ՀՀ կառավարության 06․08․2021թ․ նիստի 31-րդ հարցի նյութերը։
Ավելին, նշված որոշման նախագծի վերաբերյալ ՀՀ վարչապետի աշխատակազմի ֆինանսատնտեսագիտական վարչության 24.03.2021թ. N 02/16.4/8049-2021 գրությամբ ներկայացված լրացուցիչ հիմնավորումներ ներկայացնելու առաջարկը չի ընդունվել նախարարության կողմից այն հիմնավորմամբ, որ նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով ՀՀ ֆինանսների նախարարության հետ, սակայն առկա են դեպքեր, երբ նորմատիվները հաստատվում են ՀՀ կառավարության որոշմամբ: 
Նշված հիմնավորմամբ ներկայացված նախագծին (նախագծի նշված դրույթին)  շահագրգիռ գերատեսչությունները բացասական դիրքորոշում չեն տվել, այսինքն, նշված նախագծով առաջարկվող  փոփոխությունը համարվել է բավարար բարձրացված խնդիրը լուծելու համար։
Հաշվեքննողի արձագանք։ Հաշվեքննությամբ  արձանագրվել է անհամապատասխանություն՝ կնքված պայմանագրերի և ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշմամբ հաստատված կարգի 6-րդ՝ (նվազագույն շահավետ գնի հաշվարկման նորմատիվների), ինչպես նաև 8-րդ կետի գ)՝ (մեկ միավորի գնի սահմանման) և ե)՝ (նվազագույն շահավետ գնի) ենթակետերի պահանջների միջև։ Նախարարության առարկությունն այն մասին, որ …նվազագույն շահավետ գին ասվածն արդեն իսկ սահմանված է ավելի բարձր իրավական ուժ ունեցող իրավական ակտերով /օրինակ՝ ՀՀ կառավարության 2006թ․ օգոստոսի 24-ի թիվ 1262-Ն որոշմամբ սահմանված է հանրակրթական դպրոցների ֆինանսավորման բանաձևը/, չի հիմնավորվել, քանի որ ՀՀ կառավարության 2006թ. օգոստոսի 24-ի թիվ 1262-Ն որոշման համաձայն սահմանվում է պետական հանրակրթական ուսումնական հաստատությունների ֆինանսավորման բանաձևը, որով հաշվարկվում է ֆինանսավորման չափը, այնինչ ՀՀ կառավարության 2003թ. դեկտեմբերի 24-ի N 1937-Ն որոշմամբ նվազագույն շահավետ գինը տնտեսապես հիմնավորված այն նվազագույն գինն է, որով պետության գնային կարգավորման բացակայության դեպքում կազմակերպության կողմից կկատարվեր տվյալ աշխատանքը կամ կմատուցվեր տվյալ ծառայությունը: Բացի այդ, ՀՀ կառավարության 2006թ. օգոստոսի 24-ի թիվ  1262-Ն որոշմամբ կրթության ոլորտի ծախսերի հաշվարկման նորմատիվներ սահմանված չեն։

Ընդհանուր հանրակրթություն 
2)   Առկա է անհամապատասխանություն ՀՀ ֆինանսների նախարարի 13.03.2019թ. թիվ 254-Ն հրամանի 1-ին հավելվածի 18-րդ կետի 2-րդ ենթակետով սահմանված պահանջների մասով: Նախարարությունը չի ապահովվել ՊՈԱԿ-ների կողմից պետական բյուջեի արդյունքային (կատարողական) ցուցանիշների վերաբերյալ Նախարարություն ներկայացվող հաշվետվությունների ներկայացումը:
Համաձայն ՀՀ ֆինանսների նախարարի 13.03.2019թ. թիվ 254-Ն հրամանի 1-ին հավելվածի 2-րդ կետի 18-րդ կետի 2-րդ ենթակետով սահմանված է, որ ծրագրերի միջոցառումները կատարող մարմիններն ամփոփում են իրենց և իրենց ենթակայությամբ գործող հաշվետու մարմինների կողմից ներկայացված հաշվետվությունները և ներկայացնում են համապատասխան ԲԳԿ-ներին՝ վերջիններիս կողմից սահմանված ժամկետներում:
3) 	Ընդհանուր հանրակրթություն ծրագրի նվազագույն շահավետ գնի հաշվարկման համար հիմք են հանդիսանում ՀՀ կառավարության 24.08.2006թ. ՀՀ պետական հանրակրթական ուսումնական հաստատությունների ծախսերի հաշվարկման և ՀՀ կառավարության 2001թ. օգոստոսի 25-ի թիվ 773 որոշումը ուժը կորցրած ճանաչելու մասին թիվ 1262-Ն, 30.08.2018թ. ՀՀ հանրակրթական հիմնական ծրագրեր իրականացնող պետական ուսումնական հաստատության դասարանների կազմավորման կարգը սահմանելու մասին թիվ 954-Ն որոշումները, ՀՀ ԿԳՄՍ նախարարի 20.07.2021թ. թիվ 54-Ն հրամանով հաստատված 2021-2022 և 2022-2023 ուսումնական տարիների օրինակելի ուսումնական պլանները: 
Բյուջետային համակարգի մասին ՀՀ օրենքի 21-րդ հոդվածի 1-ին մասի 1.1-ի համաձայն՝ պետական բյուջեի առանձին ծախսերի ուղղություններով նորմաները սահմանում է Կառավարությունը:
ՀՀ կառավարության 24.08.2006թ. թիվ 1262-Ն որոշման հիման վրա ԿԳՄՍ նախարարի հրամանով սահմանված գործակիցները /նորմատիվները/ ենթակա են սահմանման ՀՀ կառավարության կողմից՝ Բյուջետային համակարգի մասին ՀՀ օրենքի 21-րդ հոդվածի 1-ին մասի 1.1-ի համաձայն։

Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ
4)     Առկա է անհամապատասխանություն ՀՀ կառավարության 20.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ սահմանված կարգի 10-րդ կետի պահանջի միջև՝ ՀՀ Կոտայքի, Շիրակի, Գեղարքունիքի, Արագածոտնի և  Արմավիրի մարզերում գործող տարածքային մանկավարժահոգեբանական աջակցության կենտրոնների կողմից սպասարկվող տարածքներում աշակերտների թվին չի գումարվել նախադպրոցական ուսումնական հաստատությունների սաների թիվը։ 
ՏՄԱԿ-ների գործունեության ֆինանսավորման կարգը սահմանվում է ՀՀ կառավարության 22.09.2016թ. թիվ 968-Ն որոշմամբ սահմանված կարգով։ Կարգի 10-րդ կետի համաձայն՝ 2022թ. սեպտեմբերի 1-ից կենտրոնի սպասարկող տարածքում աշակերտների թվին են գումարվում նաև նախադպրոցական ուսումնական հաստատությունների սաների թիվը։ 2022թ․ պետական բյուջեի տարեկան կատարման հաշվեքննության շրջանակներում ՀՊ-ի կողմից արձանագրվել էր, որ ԿԳՄՍ նախարարության կողմից վերը նշված կետի պահանջը 2022թ. ընթացքում չի պահպանվել։ ԿԳՄՍ նախարարությունում 2023թ. պետական բյուջեի վեց ամիսների հաշվեքննության արդյունքում արձանագրվել է, որ Կարգի վերոնշյալ դրույթը պահպանվել է միայն ՀՀ Սյունիքի, Լոռու և Երևան քաղաքի ՏՄԱԿ-ների ֆինանսավորման հաշվարկների դեպքում։
ՀՀ կառավարության 29.12.2022թ. «ՀՀ 2023թ. պետական բյուջեի կատարումն ապահովող միջոցառումների մասին» թիվ 2111-Ն որոշման հավելված 9-ի համաձայն թվով 21 մանկավարժահոգեբանական աջակցության կենտրոնների միջոցով (Հանրապետական մանկավարժահոգեբանական աջակցության կենտրոն, մրցույթով ընտրված 3 կազմակերպություններ և 17 տարածքային մանկավարժահոգեբանական աջակցության կետրոններ) կրթության առանձնահատուկ պայմանների կարիքի բացահայտման համար գնահատվող 3100 երեխայի, ինչպես նաև 7500 երեխայի մանկավարժահոգեբանական աջակցության ծառայությունների մատուցման համար ՀՀ 2023թ. պետական բյուջեով նախատեսվել է 4,068.762.4 հազ. դրամ:
Հաշվետու ժամանակաշրջանում կրթության առանձնահատուկ պայմանների կարիքի բացահայտման համար գնահատվող երեխաների թիվը նախատեսված է եղել 1300, փաստացի կազմել է 4213, իսկ մանկավարժահոգեբանական աջակցության ծառայություններ ստացող երեխաների թիվը նախատեսված է եղել 6759, իսկ փաստացի կազմել է 8396, որի համար պետական բյուջեով նախատեսված է եղել 2,011․702․0 հազ. դրամ, փաստացի ծախսը կազմել է 1,604.385.3:

	Ընդհանուր հանրակրթություն
1) 	Պարտադիր կրթության տարրական, հիմնական և միջնակարգ մակարդակներում 109 ուսումնական հաստատություններում ընդգրկված 40497 սովորողի համար 2023թ. պետական բյուջեով նախատեսվել է 11,172,507.0 հազ.դրամ: 
Նախարարության և ուսումնական հաստատությունների միջև 01.01.2023-31.08.2023թթ. ժամանակահատվածի համար կնքվել է 6,806,778.8 հազ.դրամի սուբսիդիայի տրամադրման պայմանագիր՝ միջին տարեկան 38339 սովորողի համար: 
Պայմանագրերը կնքվել են պետական բյուջեով նախատեսված սովորողների միջին տարեկան թվից 2158-ով պակաս (40497-38339), պայմանագրային գումարի և պետական բյուջեով նախատեսվածի միջև տարբերությունը կազմել է 4,365,728.1 հազ.դրամ (11,172,507.0-6,806,778.8)։ 

 	Մասնագիտացված հանրակրթություն 
2) 	Նախարարության ենթակայության ուսումնական հաստատություններում 3622 սովորողի մասնագիտացված հանրակրթությունն (տարրական, հիմնական և միջնակարգ) ապահովելու նպատակով, 2023թ. պետական բյուջեով նախատեսվել է 3,451,393.7 հազ.դրամ: 
Նախարարության և ուսումնական հաստատությունների միջև 01.01.2023-31.08.2023թթ. ժամանակահատվածի համար կնքվել է 2,022,740.8 հազ.դրամի սուբսիդիայի տրամադրման պայմանագիր՝ միջին տարեկան 3193.5 սովորողի համար։ 
Պայմանագրերը կնքվել են պետական բյուջեվ նախատեսված սովորողների միջին տարեկան թվից 428.5-ով պակաս (3622-3193.5), տարբերությունը կազմել է 1,428,652.9 հազ.դրամ (3,451,393.7-2,022,740.8)։
Հաշվետու ժամանակահատվածում, Նախարարության կողմից ՀՀ կառավարության 29.12.2022թ. ՀՀ 2023թ. պետական բյուջեի կատարումն ապահովող միջոցառումների մասին թիվ 2111-Ն որոշման հավելվածում (9.1) սովորողների թիվը ներկայացվել է 3193.5, իսկ միջոցառման վրա կատարված ծախսը՝ հաշվետու ժամանակաշրջանի համար նախատեսված ամբողջ գումաը՝ 1,622,155,0 հազ.դրամ:
Համաձայն ԿՏԱԿ-ի կողմից տրամադրված տեղեկատվության, 16.01.2023թ. դրությամբ 10 ուսումնական հաստատություններում սովորողների թիվը կազմել է 2942: 
ԿՏԱԿ-ի կողմից սովորողների թվի վերաբերյալ տրամադրված տեղեկատվության և կնքված սուբսիդիայի պայմանագրերով նախատեսված սովորողների թվի համադրման արդյունքում արձանագրվել է, որ տարրական, հիմնական և միջնակարգ մասնագիտացված հանրակրթության մակարդակներում պայմանագրերով սովորողների թիվն ավելի է նախատեսվել 251.5-ով (3193.5-2942):

ԿԳՄՍՆ դիրքորոշում։ Հաշվեքննողների կողմից արձանագրվել է անհամապատասխանություն՝ ԿՏԱԿ-ի կողմից սովորողների թվի (2942 սովորող) վերաբերյալ տրամադրված տեղեկատվության և կնքված սուբսիդիայի պայմանագրերով նախատեսված սովորողների թվի (3193.5) միջև: Համադրման արդյունքում արձանագրվել է, որ տարրական, հիմնական և միջնակարգ մասնագիտացված հանրակրթության մակարդակներում սուբսիդիայի պայմանագրերով սովորողների թիվն ավելի է նախատեսվել 251.5-ով (3193.5-2942): Արձանագրվածի առնչությամբ տեղեկացնում ենք, որ ԿՏԱԿ-ի կողմից սովորողների թվի (2942 սովորող) վերաբերյալ տրամադրված տեղեկատվության մեջ  ներառված  չեն ԵՊՀ-ին առընթեր Ա.Շահինյանի անվան ֆիզիկամաթեմատիկական հատուկ դպրոցի Լեռնային Ղարաբաղում գործող մասնաճյուղի սովորողների  թիվը:
Հաշվեքննողի արձագանք։ Ընդունվել է ի գիտություն: Կիրականացվի հետհսկողություն Նախարարությունում 2023թ. պետական բյուջեի ինն ամիսների և տարեկան հաշվեքննությունների իրականացման ընթացքում:


Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ
3) 	Համաձայն ՏՄԱԿ-ների կողմից հաստատված և Նախարարություն ներկայացված նախահաշիվների՝ ընդհանուր աշխատավարձի ֆոնդը կազմում է 2,248.399.1 հազ. դրամ: Տարեկան ֆինանսավորման չափի հաշվարկման համար աշխատակիցները տարանջատվում են երկու մասնագիտական խմբերի. մանկավարժահոգեբանական անձնակազմ՝ 812 և ոչ մանկավարժահոգեբանական անձնակազմ՝ 308 հաստիքային միավոր: 
Մանկավարժահոգեբանական անձնակազմի աշխատավարձի ֆոնդը հաշվարկվում է համաձայն ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված ֆինանսավորման կարգի 4-րդ կետով սահմանված բանաձևով։ 
Նշված բանաձևով աշխատավարձի ֆոնդի հաշվարկը չի արտահայտում ՏՄԱԿ-ների ֆինանսավորման ենթակա գումարի համաչափ բաշխում. 
1. ՏՄԱԿ-ների սպասարկման տարածքում սովորող մեկ երեխայի համար ըստ նորմատիվի հաշվարկված ֆինանսավորման գումարի միջին չափը մանկավարժահոգեբանական անձնակազմի աշխատավարձի ֆոնդի նկատմամբ խիստ տարբեր է, օրինակ՝ Սիսիանի ՏՄԱԿ-ի սպասարկման տարածքում սովորող մեկ երեխայի համար հաշվարկվում է 11,517 դրամ, Սպիտակի ՏՄԱԿ-ի սպասարկման տարածքում՝ 10,553 դրամ, իսկ Երևանի թիվ 2 ՏՄԱԿ-ի սպասարկման տարածքում՝ 3,886 դրամ։ 
2. Մեկ մանկավարժի հաշվարկով ՏՄԱԿ-ի սպասարկման տարածքում սովորող և ՆՈՒՀ հաճախող ընդհանուր երեխաների միջին թվերը խիստ անհամաչափ են բաշխված, օրինակ՝ ըստ Սպիտակի ՏՄԱԿ-ի կողմից հաստատված հաստիքացուցակի՝ մանկավարժահոգեբանական անձնակազմի հաստիքները սահմանված է 22,6 հաստիքային միավոր, իսկ սպասարկման տարածքում սովորող երեխաների թիվը կազմում է 5184 (մեկ մանկավարժի հաշվարկով 229 երեխա)։ Կապանի ՏՄԱԿ-ի կողմից հաստատված հաստիքացուցակի համաձայն մանկավարժահոգեբանական անձնակազմի հաստիքները սահմանված է 38 հաստիքային միավոր, իսկ սպասարկման տարածքում սովորող երեխաների թիվը կազմում է 15,515 (մեկ մանկավարժի հաշվարկով 408 երեխա)։ Երևանի թիվ 2 ՏՄԱԿ-ի կողմից հաստատված հաստիքացուցակի համաձայն մանկավարժահոգեբանական անձնակազմի հաստիքները սահմանված է 56 հաստիքային միավոր, իսկ սպասարկման տարածքում սովորող երեխաների թիվը կազմում է 39,114 (մեկ մանկավարժի հաշվարկով 698 երեխա)։
3. ՏՄԱԿ-ներում յուրաքանչյուր մանկավարժի կողմից սպասարկվող ԿԱՊԿՈԻ (կրթության առանձնահատուկ պայմանների կարիք ունեցող) երեխաների թիվը նույնպես անհամաչափ է բաշխված օրինակ՝ Գորիսի ՏՄԱԿ-ի կողմից սպասարկվող տարածքում սովորողների փաստացի թիվը կազմում է 156 իսկ հաստիքացուցակով սահմանված մանկավարժների թիվը 27, (մեկ մանկավարժի կողմից ծառայություն է մատուցվում 6 երեխայի), Արմավիրի ՏՄԱԿ-ի կողմից սպասարկվող տարածքում սովորողների փաստացի թիվը կազմում է 442, իսկ հաստիքացուցակով սահմանված մանկավարժների թիվը 45 (մեկ մանկավարժի կողմից ծառայություն է մատուցվում 10 երեխայի), Երևանի թիվ 2 ՏՄԱԿ-ի կողմից սպասարկվող տարածքում սովորող երեխաների փաստացի թիվը կազմում է 728 իսկ հաստիքացուցակով սահմանված մանկավարժների թիվը 56, (մեկ մանկավարժի կողմից ծառայություն է մատուցվում 13 երեխայի), Երևանի թիվ 4 ՏՄԱԿ-ի կողմից սպասարկվող տարածքում սովորողների փաստացի թիվը կազմում է 547, իսկ հաստիքացուցակով սահմանված մանկավարժների թիվը 68, (մեկ մանկավարժի կողմից ծառայություն է մատուցվում 8 երեխայի)։
Ըստ ՏՄԱԿ-ների կողմից հաստատված հաստիքացուցակների՝ նախատեսված են մանկավարժական հաստիքներ (հոգեբան,հատուկ մանկավարժ, լոգոպետ և այլն), սակայն Նախարարության կողմից որևէ իրավական ակտով սահմանված չէ յուրաքանչյուր մանկավարժ քանի երեխայի պետք է ծառայություն մատուցի։
Վերոգրյալ խնդիրներն արձանագրվել են նաև Նախարարությունում ինչպես 2022թ. պետական բյուջեի տարեկան կատարման, այնպես էլ՝ 2023թ. պետական բյուջեի երեք ամիսների կատարման հաշվեքննությունների շրջանակներում։

ԿԳՄՍՆ դիրքորոշում։ Հաշվարկների մեթոդաբանությունը իրականացվել է առաջնորդվելով համաձայն ՀՀ կառավարության 22.09.2016թ. Տարածքային մանկավարժահոգեբանական    աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված ֆինանսավորման կարգի 4-րդ կետում ներառված բանաձևին  համապատասխան,  իսկ  կազմակերպությունները համաձայն ՊՈԱԿ-ների մասին օրենքի 17-րդ հոդվածին ինքնուրույն են կազմում հաստիքացուցակներ: Գործող իրավակարգավորումներով՝ ֆինանսավորման համար հիմք հանդիսացող նորմատիվների և  հաստիքացուցակի համապատասխանության պահանջ առկա չէ։
Նշված որոշմամբ հաստատված ֆինանսավորման կարգի  համապատասխան, 1 մանկավարժի հաշվարկով սպասարկվում է  առավելագույնը 8 երեխա:
Հաշվեքննողի արձագանք։ Դիրքորոշման առաջին մասը վերաբերելի չէ արձանագրվածին, ավելին՝ ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ  սահմանված է կենտրոնի մանկավարժական և ոչ մանկավարժահոգեբանական անձնակազմի աշխատավարձի ֆոնդը, հաստիքային միավորների թիվը և ամսական աշխատավարձի մեծությունը։ Ինչ վերաբերում է դիրքորոշման երկրորդ մասին՝ ՀՀ կառավարության 22.09.2016թ. թիվ 968-Ն որոշմամբ՝ 1 մանկավարժի հաշվարկով սպասարկվող առավելագույն երեխաների թիվ սահմանված չէ։ Հետևաբար, առավելագույն 8 երեխա թիվը լրացուցիչ պարզաբանման կարիք ունի։

Աջակցություն երիտասարդ ընտանիքներին
4) Աջակցություն երիտասարդ ընտանիքներին միջոցառման նպատակն է համաֆինանսավորել «Երիտասարդ ընտանիքներին մատչելի բնակարաններ» պետական նպատակային ծրագիրը։ Միջոցառման շահառուներ են հանդիսանում ՀՀ կառավարության 29․01․2010թ․ «Երիտասարդ ընտանիքներին մատչելի բնակարաններ» նպատակային ծրագիրը հաստատելու մասին թիվ 98-Ն որոշմամբ սահմանված երիտասարդ ընտանիքները։ 2023թ. ՀՀ պետական բյուջեով Ծրագրի իրականացման համար հատկացվել է 2,064,900․0 հազ․ դրամ, որից 1-ին կիսամյակում՝ 1,032,450․0 հազ․ դրամ։ Աջակցություն երիտասարդ ընտանիքներին միջոցառումից օգտվող սուբսիդավորվող ընտանիքների թիվը համաձայն ՀՀ կառավարության «ՀՀ 2023թ. պետական բյուջեի կատարումն ապահովող միջոցառումների մասին» թիվ 2111-Ն որոշման հավելված 9.1-ի ծրագրվել է 7935, որից 1-ին կիսամյակում՝ 3968, փաստացի կազմել է 2943։
Միջոցառման իրականացման նպատակով ԿԳՄՍ նախարարության և «Բնակարան երիտասարդներին» վերաֆինանսավորում իրականացնող վարկային կազմակերպություն ՓԲԸ-ի (այսուհետ՝ Ընկերություն) միջև կնքվել է Փոխըմբռնման հուշագիր և Դրամաշնորհ տրամադրելու մասին պայմանագիր։
	Համաձայն Փոխըմբռնման հուշագրի, Նախարարությունը լիազորել է Ընկերությանը Նախարարության անունից կազմակերպել և իրականացնել սուբսիդավորման գործընթացը, Նախարարության անունից առևտրային բանկերի և վարկային կազմակերպություններ հետ կնքել սուբսիդավորման պայմանագրերը։ 
Նախարարությունը Դրամաշնորհի պայմանագրով նախատեսված 2,064,900․0 հազ․ դրամը ՀՀ կառավարության թիվ 2111-Ն որոշմամբ սահմանված համամասնություններով, յուրաքանչյուր ամիս՝ 172,075․0 հազ․ դրամ, փոխանցում է Ընկերության՝ Կենտրոնական բանկում սուբսիդավորման նպատակով բացված հատուկ հաշվին։
 «Բնակարան երիտասարդներին» ՎՎԿ ՓԲԸ կողմից ԿԳՄՍ նախարություն ներկայացված հաշվետվությունների համաձայն՝ Ընկերության Կենտորնական բանկում սուբսիդավորման նպատակով բացված հատուկ հաշվին հաշվետու ժամանակահատվածի վերջի դրությամբ առկա է 208,475․7 հազ․ դրամ մնացորդ, որը ձևավորվել է Նախարարության կողմից յուրաքանչյուր ամիս փոխանցված գումարների ոչ ամբողջական օգտագործման արդյունքում։
Ելնելով վերոգրյալից, յուրաքանչյուր ամիս Ընկերության հաշվին փոխանցվող սուբսիդավորման գումարի չափը որոշելիս անհրաժեշտ է հաշվի առնել առևտրային բանկերի և վարկային կազմակերպությունների կողմից շահառուներին հասանելիք անհրաժեշտ սուբսիդավորման գումարի վերաբերյալ տվյալները։ Ընկերության կողմից 26.06.2023թ. դրությամբ Նախարարություն ներկայացված ամփոփ հաշվետվության համաձայն առաջիկա 12 ամիսներին տրամադրված վարկերի սուբսիդավորման գումարի անհրաժեշտ չափը կազմել է 132,387.9 հազ.դրամ։
ԿԳՄՍՆ դիրքորոշում։ Ընդունվել է ի գիտություն։
Նախնական մասնագիտական (արհեստագործական) և միջին մասնագիտական կրթություն
5) 	ՀՀ 2023թ. պետական բյուջեով 56 արհեստագործական և 76 միջին մասնագիտական կրթական ծրագիր իրականցնող պետական ուսումնական հաստատություններում[footnoteRef:2] (այսուհետ՝ քոլեջ) ուսանողական նպաստ ստացողների թիվը նախատեսվել է 28379 (այդ թվում՝ 7593-ը արհեստագործական ուսումնական հաստատություններում, 20786-ը՝ քոլեջներում), իսկ ուսման վարձի լրիվ կամ մասնակի փոխհատուցման միջոցառման շահառուների թիվը՝ 130 (այդ թվում՝ 30-ը արհետագործական ուսումնական հաստատություններում, 100-ը քոլեջներում): Միջոցառման վրա կատարվող ծախսը նախատեսվել է 10,083,635.0 հազ.դրամ, որից 2,530,169.9 արհեստագործական ուսումնական հաստատություններին, իսկ 7,553,465.1 հազ.դրամը՝ քոլեջներին։ [2:  Տարեսկզբին եղել է 77, սակայն ՀՀ կառավարության 2023թ. փետրվարի 23-ի թիվ 252-Ն որոշմամբ Վանաձորի պետական գյուղատնտեսական քոլեջ հիմնադրամը և Հայաստանի ազգային ագրարային համալսարան հիմնադրամը միավորվել են։] 

Նախնական մասնագիտական (արհեստագործական) և միջին մասնագիտական կրթության մասին ՀՀ օրենքի 15-րդ հոդվածի 1-ին մասի 4-րդ կետի համաձայն՝ արհեստագործական և միջին մասնագիտական կրթական ծրագրեր իրականացնող պետական ուսումնական հաստատությունների ֆինանսավորման կարգը հաստատում է ՀՀ կառավարությունը: Նույն օրենքի 22-րդ հոդվածի համաձայն՝ արհեստագործական և միջին մասնագիտական կրթական ծրագրեր իրականացնող կազմակերպություններում նախատեսվում են մանկավարժական, վարչատնտեսական, արտադրական, ուսումնաօժանդակ և այլ անձնակազմ: 
ՀՀ կառավարության 04.11.2021թ. Նախնական մասնագիտական (արհեստագործական) և (կամ) միջին մասնագիտական կրթական ծրագրեր իրականացնող պետական ուսումնական հաստատություններում ուսանողական նպաստ հատկացնելու, ուսման վարձը փոխհատուցելու և կրթաթոշակ սահմանելու կարգը (այսուհետ Կարգ) հաստատելու և ՀՀ կառավարության 28.11.2013թ. թիվ 1330-Ն որոշումն ուժը կորցրած ճանաչելու մասին թիվ 1784-Ն որոշման 1-ին կետով հաստատված Կարգի 6-րդ կետի համաձայն՝ ուսանողական նպաստի տրամադրման նպատակով յուրաքանչյուր տարվա սկզբին բյուջետային հատկացումների կարգադրիչ հանդիսացող պետական մարմնի և ուսումնական հաստատությունների միջև կնքվում են նպաստի տրամադրման մասին պայմանագրեր՝ նկատի ունենալով ուսանողական նպաստ ստացողների տարեսկզբի թիվը։ 
Հաշվեքննության շրջանակում Նախարարության կողմից չի տրամադրվել Նախնական մասնագիտական (արհեստագործական) և միջին մասնագիտական կրթական հաստատությունների ղեկավար աշխատողների մանկավարժական, վարչատնտեսական, ուսումնաօժանդակ և սպասարկող անձնակազմի, ինչպես նաև վարպետների, այդ հաստատություններում սովորողների միջին տարեկան թվի հաշվարկման, բյուջեների պլանավորման և հաշվարկման մեխանիզմների վերաբերյալ իրավական ակտերը, ինչպես նաև ֆինանսավորման գործակիցները և նորմատիվները։ Նախարարության կողմից չի տրամադրվել նաև որևէ իրավական ակտ, որը կսահմաներ ուսանողական նպաստ ստացող ուսանողների թվի որպես ելակետ կիրառման ամսաթիվը։
Նախարարությունը Նախնական մասնագիտական (արհեստագործական) և միջին մասնագիտական կրթության մասին ՀՀ օրենքի 16-րդ հոդվածի 34-րդ կետով սահմանված Նախարարության իրավասությունների և ՀՀ վարչապետի 01.06.2019թ. ՀՀ կրթության, գիտության, մշակույթի և սպորտի նախարարության կանոնադրությունը հաստատելու ՀՀ վարչապետի 2018թ հունիսի 11-ի թիվ 701-Լ, թիվ 703-Լ և թիվ 705-Լ որոշումներն ուժը կորցրած ճանաչելու մասին թիվ 661-Լ որոշմամբ հաստատված կանոնադրության 11-րդ կետի 1-ին ենթակետով սահմանված գործառույթի շրջանակներում չի ապահովել Նախնական մասնագիտական (արհեստագործական) և միջին մասնագիտական կրթության մասին ՀՀ օրենքի 15-րդ հոդվածի 4-րդ կետի, 16-րդ հոդվածի 31-րդ կետի, ինչպես նաև 22-րդ հոդվածի պահանջները։
ԿԳՄՍՆ դիրքորոշում։  «Նախնական մասնագիտական (արհեստագործական) և միջին մասնագիտական կրթության մասին» օրենքում փոփոխություններ և լրացումներ կատարելու մասին» 2023թ. փետրվարի 8-ի N ՀՕ-8-Ն օրենքի 4-րդ հոդվածում կրթության պետական կառավարման լիազոր մարմնին է վերապահվել հաստատել արհեստագործական և միջին մասնագիտական կրթական ծրագրեր իրականացնող պետական ուսումնական հաստատությունների՝ ՀՀ պետական բյուջեի միջոցներից ֆինանսավորման գործակիցները և նորմատիվները:
Միաժամանակ տեղեկացնում եմ, որ ՀՀ վարչապետի 2023 թվականի մարտի 31-ի «Նախնական մասնագիտական  (արհեստագործական) և միջին մասնագիտական կրթության մասին» օրենքում փոփոխություններ և լրացումներ կատարելու մասին» ՀՀ օրենքի կիրարկումն ապահովող միջոցառումների ցանկը հաստատելու մասին N 358-Ա որոշման 13-րդ կետով վերոնշյալ իրավական ակտի նախագծի հաստատման ժամկետ է սահմանվել 2023թ. դեկտեմբերի 2-րդ տասնօրյակը:
Հաշվեքննողի արձագանք։ Ընդունվել է ի գիտություն։ ՀՊ-ն հարցին կանդրադառնա Նախարարությունում 2023 թվականի պետական բյուջեի ինն ամիսների և տարեկան կատարման հաշվեքննությունների շրջանակներում։

9. ՀԵՏՀՍԿՈՂԱԿԱՆ ԳՈՐԾԸՆԹԱՑ
[bookmark: _Toc132981926]Ի պատասխան Հաշվեքննիչ պալատի 2023թ. հոկտեմբերի 5-ի թիվ ՀՊԵ/01/748-2023 գրության՝ ԿԳՄՍ նախարարությունը 2023թ. հոկտեմբերի 17-ի գրությամբ տրամադրել է «ՀՀ կրթության, գիտության, սպորտի և մշակույթի նախարարությունում 2023թ. պետական բյուջեի երեք ամիսների կատարման հաշվեքննության արդյունքների վերաբերյալ» ընթացիկ եզրակացությամբ Հաշվեքննիչ պալատի կողմից ներկայացված առաջարկությունների կատարման ընթացքի, ինչպես նաև արձանագրված անհամապատասխանությունների, խեղաթյուրումների վերացման, առաջարկությունների իրականացման վերաբերյալ ստորև ներկայացված տեղեկատվությունը: 

Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից ներկայացված առաջարկությունների կատարման ընթացքի վերաբերյալ


	№
	ՀՊ առաջարկություններ
	Հաշվեքննության օբյեկտի դիրքորոշումը 
	ՀՊ մեկնաբանությունը

	
	
	Ընդունելի է/ Ընդունելի չէ
	Կատարված է/ Ընթացքում է
	Պարզաբանում / Բացատրություն
	

	1
	Ձեռնարկել միջոցներ կրթության ոլորտի ծախսերի հաշվարկային նորմատիվները ՀՀ կառավարության համապատասխան որոշմամբ սահմանելու ուղղությամբ
	Ընդունելի է
	Ընթացքում է
	Համաձայն «Հանրակրթության մասին» ՀՀ օրենքի 29-րդ և 30-րդ հոդվածների՝ ՀՀ կառավարության իրավասություններից է ուսումնական հաստատությունների` պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելը, իսկ կրթության պետական կառավարման լիազորված մարմնի իրավասություններից է ՀՀ պետական բյուջեով նախատեսված ծրագրերի և միջոցառումների իրականացման գործակիցները և նորմատիվները, ֆինանսավորման կարգերը հաստատելը, ինչպես և ներկայում իրականացվում է։
ՀՀ ֆինանսների նախարարության կողմից մշակվել և 19.09.2023թ №01/34-3/18351-2023 գրությամբ ՀՀ կրթության, գիտության, մշակույթի և սպորտի նախարարության քնարկմանն է ներկայացվել «Հանրակրթության մասին» ՀՀ օրենքում լրացում և փոփոխություն կատարելու մասին» ՀՀ օրենքի նախագիծ, ըստ որի ՀՀ կառավարության է վերապահվելու հանրակրթության ոլորտում ՀՀ պետական բյուջեով նախատեսված ծրագրերի և միջոցառումների իրականացման գործակիցների և նորմատիվների, ֆինանսավորման կարգերի հաստատումը։ Նախագծին ՀՀ կրթության, գիտության, մշակույթի և սպորտի նախարարությունը տվել է դրական կարծիք:
	-

	2
	Ձեռնարկել միջոցներ հանրապետական մանկավարժահոգեբանական կենտրոնի ֆինանսավորման կարգը համապատասխան իրավական ակտով սահմանելու ուղղությամբ
	Ընդունելի չէ
	
	
	ՀՀ կառավարության 22.09.2016թ. թիվ 968-Ն որոշման երկրորդ կետով նախատեսվել է մինչև 2021թ. ավարտը մշակել հանրապետական մանկավարժահոգեբանական կենտրոնի ֆինանսավորման կարգ, որը հաշվետու ժամանակահատվածում մշակված չի եղել։



Տեղեկատվություն հաշվեքննության առարկայի գծով նախորդ ընթացիկ եզրակացությունում Հաշվեքննիչ պալատի կողմից արձանագրված անհամապատասխանությունների վերացման վերաբերյալ
	№
	ՀՊ կողմից արձանագրված անհամապատասխանություն / խեղաթյուրում
	Հաշվեքննության օբյեկտի դիրքորոշումը
	ՀՊ մեկնաբանությունը

	
	
	վերացված է/ վերացված չէ/ ընթացքում է
	Պարզաբանում / Բացատրություն
	

	1
	Առկա է անհամապատասխանություն ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված ֆինանսավորման կարգի 4-րդ կետով սահմանված իմպերատիվ պահանջների նկատմամբ։ Մասնավորապես, Նախարարությունը վերոնշյալ կարգով սահմանված բանաձևում կիրառել է ոչ թե Նվազագույն ամսական աշխատավարձի մասին ՀՀ օրենքի 1-ին հոդվածով սահմանված նվազագույն աշխատավարձի չափը (68,000 դրամ), այլ նվազագույն աշխատավարձի չափը՝ ավելացված աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները։ Այն բազմապատկվել է կարգով սահմանված 1,75 գործակցով, ինչի արդյունքում աշխատավարձի տարեկան ֆոնդը ավելի է հաշվարկվել շուրջ 349,773.9 հազ. դրամով։
	վերացված է
	Հայաստանի Հանրապետության կառավարությունը 05.10. 2023թ N1678-Ն որոշմամբ լրացումներ են իրականացվել ՀՀ կառավարության 2016 թվականի սեպտեմբերի 22-ի N968-Ն որոշման մեջ:

	-

	2
	Առկա է անհամապատասխանություն կնքված սուբսիդիայի պայմանագրերի և ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշմամբ հաստատված կարգի 6-րդ, ինչպես նաև 8-րդ կետի գ) և ե) ենթակետերի պահանջների միջև, նվազագույն շահավետ գնի հաշվարկ չի իրականացվել։
	Ընդունելի չէ
	Հաշվի առնելով այն, որ հանրակրթական դպրոցների սուբսիդավորման համար հիմք է հանդիսանում ՀՀ կառավարության որոշմամբ հաստատված ֆինանսավորման կարգը՝ ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի այն դրույթները, որոնք վերաբերում են լիազոր մարմնի կողմից մեկ միավորի գին և նվազագույն շահավետ գին սահմանելուն, ըստ էության չէր կարող իրականացվել, որը և հիմք ընդունելով, ՀՀ կառավարության 2021թ. օգոստոսի 6-ի N 1290-Ն որոշմամբ ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված կարգի 6-րդ կետը լրացվեց «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերը։
Հաշվեքննողի պնդումները տեղին չեն, քանի որ ՀՀ կառավարության 2003թ. դեկտեմբերի 24-ի ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշման 2-րդ կետով սահմանված է, որ  պետական այլ ֆինանսական միջոցների հաշվին սուբսիդիաները և դրամաշնորհները հատկացվում են այդ որոշման 1-ին կետով հաստատված կարգի համաձայն, եթե ՀՀ կառավարության որոշմամբ այլ բան նախատեսված չէ: 
Պետական հանրակրթական ուսումնական հաստատությունների ծախսերի հաշվարկն իրականացվում է ՀՀ կառավարության 2006թ. օգոստոսի 24-ի թիվ  1262-Ն որոշման համաձայն։
ՀՀ կառավարության 2021թ. օգոստոսի 6-ի N1290-Ն որոշման նախագիծը (որով ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված կարգի 6-րդ կետը լրացվեց «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերով) մշակվել և ՀՀ կառավարության քննարկմանն է ներկայացվել նախարարության կողմից, և որպես նախագծի ընդունման հիմնավորում նշվել է. ՀՀ կառավարության 2003թ. դեկտեմբերի 24-ի N 1937-Ն որոշմամբ հաստատված ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 6-րդ կետով սահմանված է, որ սուբսիդիայի հաշվարկման հիմքում դրված ծախսերի կազմը, այդ ծախսերի, այդ թվում` նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով ՀՀ ֆինանսների նախարարության հետ: Որոշ դեպքերում նվազագույն շահավետ գին ասվածն արդեն իսկ սահմանված է ավելի բարձր իրավական ուժ ունեցող իրավական ակտերով /օրինակ՝ ՀՀ կառավարության 2006թ․ օգոստոսի 24-ի թիվ 1262-Ն որոշմամբ սահմանված է հանրակրթական դպրոցների ֆինանսավորման բանաձևը/։ Նախագծով առաջարկվում է նշված դրույթը լրացնել «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերով։
Տե՛ս ՀՀ կառավարության 06․08․2021թ․ նիստի 31-րդ հարցի նյութերը։
Ավելին, նշված որոշման նախագծի վերաբերյալ ՀՀ վարչապետի աշխատակազմի ֆինանսատնտեսագիտական վարչության 24.03.2021թ. N 02/16.4/8049-2021 գրությամբ ներկայացված լրացուցիչ հիմնավորումներ ներկայացնելու առաջարկը չի ընդունվել նախարարության կողմից այն հիմնավորմամբ, որ նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով ՀՀ ֆինանսների նախարարության հետ, սակայն առկա են դեպքեր, երբ նորմատիվները հաստատվում են ՀՀ կառավարության որոշմամբ: 
Նշված հիմնավորմամբ ներկայացված նախագծին (նախագծի նշված դրույթին)  շահագրգիռ գերատեսչությունները բացասական դիրքորոշում չեն տվել, այսինքն, նշված նախագծով առաջարկվող  փոփոխությունը համարվել է բավարար բարձրացված խնդիրը լուծելու համար։
	Հաշվեքննությամբ  արձանագրվել է անհամապատասխանություն՝ կնքված պայմանագրերի և ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշմամբ հաստատված կարգի 6-րդ՝ (նվազագույն շահավետ գնի հաշվարկման նորմատիվների), ինչպես նաև 8-րդ կետի գ)՝ (մեկ միավորի գնի սահմանման) և ե)՝ (նվազագույն շահավետ գնի) ենթակետերի պահանջների միջև։ Նախարարության առարկությունն այն մասին, որ …նվազագույն շահավետ գին ասվածն արդեն իսկ սահմանված է ավելի բարձր իրավական ուժ ունեցող իրավական ակտերով /օրինակ՝ ՀՀ կառավարության 2006թ․ օգոստոսի 24-ի թիվ 1262-Ն որոշմամբ սահմանված է հանրակրթական դպրոցների ֆինանսավորման բանաձևը/, չի հիմնավորվել, քանի որ ՀՀ կառավարության 2006թ. օգոստոսի 24-ի թիվ 1262-Ն որոշման համաձայն սահմանվում է պետական հանրակրթական ուսումնական հաստատությունների ֆինանսավորման բանաձևը, որով հաշվարկվում է ֆինանսավորման չափը, այնինչ ՀՀ կառավարության 2003թ. դեկտեմբերի 24-ի N 1937-Ն որոշմամբ նվազագույն շահավետ գինը տնտեսապես հիմնավորված այն նվազագույն գինն է, որով պետության գնային կարգավորման բացակայության դեպքում կազմակերպության կողմից կկատարվեր տվյալ աշխատանքը կամ կմատուցվեր տվյալ ծառայությունը: Բացի այդ, ՀՀ կառավարության 2006թ. օգոստոսի 24-ի թիվ  1262-Ն որոշմամբ կրթության ոլորտի ծախսերի հաշվարկման նորմատիվներ սահմանված չեն։

	Առկա է անհամապատասխանություն ՀՀ ֆինանսների և էկոնոմիկայի նախարարի 2007թ. հունվարի 9-ի ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5-Ն հրամանի, թիվ 16 Դասակարգման կիրառման ցուցումներ հավելվածի պահանջների նկատմամբ։ Արդյունքում Աշխատողների աշխատավարձեր և հավելումներ - 4111 հոդվածից վճարված պարգևատրումները չեն դասակարգվել և չեն արտացոլվել Պարգևատրումներ, դրամական խրախուսումներ և հատուկ վճարներ - 4112 հոդվածում, ինչ իր հերթին հանգեցրել է հաշվետվության խեղաթյուրմանը։
	Վերացված է 

	4111 Աշխատողների աշխատավարձեր և հավելավճարներ» հոդվածի տնտեսված միջոցները աշխատակիցներին պարգևատրում տալու նպատակով 4112 Պարգևատրումներ, դրամական խրախուսումներ և հատուկ վճարներ» հոդվածին վերաբաշխելու անհրաժեշտության հարցի վերաբերյալ տարընկալումները բացառելու համար ՀՀ ֆինանսների նախարարությունը մշակել է ՀՀ ֆինանսների և էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-ն հրամանում փոփոխություններ կատարելու նախագիծ: Ըստ ֆինանսների նախարարության տրամադրված տեղեկատվության՝ որոշ խմբագրական աշխատանքներ իրականացնելուց հետո Նախագիծը կտրամադրվի ՀՀ արդարադատության նախարարությանը՝ փորձագիտական եզրակացության։
	ՀՀ ֆինանսների նախարարի 2023թ. թիվ 429-Ն հրաման

	Առկա է անհամապատասխանություն Կրթության մասին ՀՀ օրենքի 37-րդ հոդվածի 5-րդ մասով սահմանված պահանջի հետ։ Նախարարությունը չի մշակել և ՀՀ կառավարության հաստատմանը չի ներկայացրել մասնագիտացված և հատուկ կրթություն իրականացնող ուսումնական հաստատությունների օրինակելի կանոնադրության նախագծերը։
	ընթացքում է
	Մշակվել է «ՀՀ կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծ, որը սահմանված կարգով շրջանառելուց հետո կներկայացվի ՀՀ կառավարության քննարկմանը: Նախագծում առանձին հավելվածներով հաստատվում են «ՀՀ պետական մասնագիտացված հանրակրթական ուսումնական հաստատություն» պետական ոչ առևտրային կազմակերպությունների օրինակելի կանոնադրությունը և «Հայաստանի Հանրապետության հատուկ դպրոց- ռեսուրս կենտրոն» պետական ոչ առևտրային կազմակերպությունների օրինակելի կանոնադրությունը:
	-

	Առկա է անհամապատասխանություն ՀՀ կառավարության 25.08.2005թ. թիվ 1365-Ն որոշման հավելվածի 5-րդ կետով սահմանված պահանջների մասով: Նախարարության և ՊՈԱԿ-ների միջև 2023թ. սուբսիդիայի պայմանագրերը կնքելուց հետո, ուսումնական հաստատությունների կողմից հաստիքային ցուցակները Նախարարություն չեն ներկայացվել, և վերջինիս կողմից չեն հաստատվել
	Ընդունելի չէ
	ՀՀ կառավարության 25.08.2005թ. թիվ 1365-Ն որոշմամբ հաստատված կարգի հավելվածի 5-րդ կետի պահանջների՝ պետական կառավարման համապատասխան մարմնի և հաստատության միջև կնքված պայմանագրով` մեկ թվով նախատեսված ֆինանսավորման շրջանակներում տվյալ հաստատության տնօրենի կողմից կազմվում են հաստատության հաստիքային ցուցակն ու ծախսերի նախահաշիվը և դրանք, հաստատության խորհրդի առաջարկությամբ, ներկայացվում են պետական կառավարման համապատասխան մարմին` հաստատման: 
Նախարարության և ՊՈԱԿ-ների միջև 2023թ. սուբսիդիայի պայմանագրերը կնքվել են, իսկ ուսումնական հաստատությունների կողմից հաստիքային ցուցակները Նախարարություն են ներկայացվում ուսումնական տարվա սկզբին՝ սեպտեմբեր ամսին։
	Հաշվետու ժամանակահատվածում, հաստիքային ցուցակները դեռևս Նախարարություն չէին ներկայացվել և այդ ժամանակահատվածում ֆինանսավորումն իրականացվել է առանց դրանց։ Այն դեպքում, երբ 25.08.2005թ. թիվ 1365-Ն որոշմամբ հաստատված կարգի հավելվածի 5-րդ կետի՝ Նախարարության և ՊՈԱԿ-ի միջև կնքված պայմանագրով նախատեսված ֆինանսավորման շրջանակներում, սահմանված ընթացակարգով հաստիքային ցուցակներն ու նախահաշիվները պետք է ներկայացվեն Նախարարության հաստատմանը։

	Առկա է անհամապատասխանություն ՀՀ կրթության և գիտության նախարարի 01.10.2015թ. թիվ 852-Ա/Ք հրամանի հավելվածով սահմանված պահանջների մասով: Հաշվետու ժամանակահատվածում թվով 4 կազմակերպություններ ներառված չեն եղել վերոնշված հրամանում, դրանց համար սահմանված չեն եղել հաշվարկային թվեր, սակայն իրականացվել է ֆինանսավորում (Հայաստանում ֆրանսիական համալսարան հիմնադրամ, Եվրոպական համալսարան հիմնադրամ, Հայաստանում ամերիկյան համալսարան հիմնադրամ, Երևանում Մոսկվայի Մ.Վ.Լոմոնոսովի անվան պետական համալսարանի մասնաճյուղ)
	Վերացված է
	ՀՀ կրթության, գիտության, մշակույթի և սպորտի նախարարի 27.07.2023թ.-ի «Հայաստանի Հանրապետության կրթության և գիտության նախարարի 2015 թվականի հոկտեմբերի 1-ի № 852-Ա/Ք հրամանում լրացումներ կատարելու մասին» № 1233-Ա/2 հրամանով (կցվում է) կատարվել է համապատասխան լրացում և հրամանի հավելվածում լրացվել են «Հայաստանի ամերիկյան համալսարան հիմնադրամը», «Հայաստանում ֆրանսիական համալսարան հիմնադրամը», «Եվրոպական համալսարան հիմնադրամը», «Երևանում Մոսկվայի Մ.Վ.Լոմոնոսովի անվան պետական համալսարանի Երևանի մասնաճյուղը»։
	




10․ ԱՌԱՋԱՐԿՈՒԹՅՈՒՆՆԵՐ

ՀՀ կրթության, գիտության, մշակույթի և սպորտի նախարարությանը՝ 
1. Միջոցներ ձեռնարկել կրթության ոլորտի ծախսերի նորմատիվները ՀՀ կառավարության համապատասխան որոշմամբ սահմանելու ուղղությամբ։
2. Աջակցություն երիտասարդ ընտանիքներին ծրագրի հետագա ֆինանսավորումն իրականացնելիս հիմք ընդունել անհրաժեշտ սուբսիդավորման չափի վերաբերյալ ներկայացված հաշվետվությունները, ինչպես նաև հաշվի առնել Կենտրոնական բանկում սուբսիդավորման նպատակով բացված  հատուկ հաշվին առկա 208,475.7 հազ. դրամի առաջնահերթ օգտագործման հնարավորությունը։
3. Սույն ընթացիկ եզրակացության Հետհոսկողական գործընթաց բաժնում ներառված, սակայն հաշվեքննության օբյեկտի կողմից դեռևս չընդունված առաջարկները շարունակում են մնալ արդիական։


«Հաշվեքննիչ պալատի մասին» ՀՀ օրենքի 38-րդ հոդվածի 4-րդ մասով սահմանված պահանջի համապատասխան՝ Ծրագրային կետում նշված հաշվեքննության օբյեկտի ղեկավարը պարտավոր է մեկամսյա ժամկետում հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:


 Գագիկ Բարսեղյան ____________________
Հաշվեքննիչ պալատի անդամ 
[bookmark: _GoBack]«31» հոկտեմբերի 2023 թվական
ՀՀ հաշվեքննիչ պալատ,
Մ.Բաղրամյան 19, Երևան
Հայաստանի Հանրապետություն

